
Bhagavadvicharalalitaryah

ப⁴க³வத்³விசாரலலிதார்யா:

நிக³மாக³மப்ரபோ³த⁴ம் விபு³த⁴நுதம் வாஸுதே³வபத³வாச்யம் ।
தே³வம் கு³ரும் ச வந்தே³ஶ்ரீஹரிஸர்வோத்தமத்வசித³வாப்த்யை ॥ 1॥
ப்³ரஹ்மாத்³யமரஸமூஹாந் நாரத³முக்²யாந் ஸமஸ்ததே³வர்ஷீந் ।
ப்³ரஹ்மர்ஷீநபி வந்தே³ வர்ணோசிதகர்மரதிக்ரு’தே மநஸ:॥ 2॥
பிதரம் ரங்கா³சார்யம் வேத³புராணேதிஹாஸதத்த்வஜ்ஞம் ।
வந்தே³ ப⁴வாபநுத்த்யை ஸாத்⁴வீவிநுதாம் ஸரஸ்வதீம் ஜநநீம் ॥ 3॥
நிர்தோ³ஷ: பரமாத்மா விபு: ⁴ ஸ்வதந்த்ர:ஸ ஸச்சிதா³நந்த:³ ।
ஶ்ருதமிதி ஸக்ல்ரு’த்³கு³ருமுகா²த³த² கர்தவ்யம் யதோऽஸ்ய கில மநநம் ॥ 4॥
பரவாஸுதே³வமூர்தே மத்³க³தமத்⁴வார்யஹ்ரு’த்ஸரோஜஸ்த² ।
ப்ரு’ச்சா²மி ஸம்ஶயே த்வாம் ஸாமீப்யாச்சி²ந்தி⁴ தம் மநநஸமயே ॥ 5॥
சேதஶ்சாஞ்சல்யாந்ந ஸ்தி²ரப⁴க்திர்நாமகீர்தநம் ந தத: ।
கர்தும் கர்ம ந ஶக்தஸ்த்வத³நுக்³ரஹமந்தரேண ஶர்ம குத:॥ 6॥
முக்த்வாம்ரு’தப²லபோ⁴க்த்ரூ’ந் முக்திவநே த்வம் நரர்ஷபா⁴ந் வத்ஸம் ।
ப³த்⁴நாஸி மோஹரஜ்ஜ்வாப²லப⁴வவிபிநே குதோऽஜ மாமீஶ ॥ 7॥
பரபுருஷ இதி ப⁴வந்தம் ப⁴ஜதி நியுக்தாபி ந ஸ்ம்ரு’திசலாக்ஷீ ।
க்லேஶயஸி ஸம்ஸ்ரு’தௌ மாமித³மநுசிதமிதி தவேஶ கோ ப்³ரூயாத் ॥ 8॥
ந த்⁴ரு’தா த்வத்³ப⁴க்திஸதீ விவ்ரு’தம் ந த்வத்³ரஹஸ்யமபி தத் கிம் ।
ஸம்யம்ய ப்ரக்ரு’திகு³ணை:ஸம்ஸ்ரு’திஜலதௌ⁴ க்ஷிபஸ்யுசிதமீஶ ॥ 9॥
த்வாம் பரிசரிதுமசிந்த்யாத்³பு⁴தஶக்திம் மம ந கௌஶலம் மாம் த்வம் ।
அபிதா⁴ய ஜ்ஞாநத்³ரு’ஶம் விஸ்ரு’ஜஸி ப⁴வகாநநே கிமித³முசிதம் ॥ 10॥
யந்த்ரு’கரஸ்தி²தரஶ்மிப்ரசோதி³தாஶ்வாநுயாயிரதி²க இவ ।
மத்ஸங்கல்பவிதி⁴ஜ்ஞ ப்ரக்ரு’திவஶோऽஹம் த்வயைவ கிமு த³ண்ட்³ய:॥ 11॥
ப்ரக்ரு’திவஶதாஸ்து வா மம ஸா த்வத³தீ⁴நா கிலாத்ர ந விதர்க: ।

ப⁴க³வத்³விசாரலலிதார்யா:

ஆத்³யப்ரக்ரு’திவஶம் மாம் குர்வந்நுசிதக்ரு’த் ததோऽபி யதி³ த³ண்ட்³ய:॥ 12॥
ப்ராக்க்ரு’தகர்மாநுகு³ணாம் ப⁴ஜதி ப்ரக்ரு’திம் கிலாத்ர தே³ஹீதி ।
சேத் தத் காரயிதா க:ஸர்வவ்யாபிந் பரேஶ ப⁴வத³ந்ய:॥ 13॥
தே³ஹீ ஸ்வபா⁴வஸித்³த⁴ம் கர்ம ஹி குருதே ந காரயதி கஶ்சித் ।
இதி சேத் ஸ்வதந்த்ரதாஸ்ய ஸ்யாத் தத்³யுக்தம் ந சோப⁴யோ:ஸாம்யம் ॥ 14॥
ஆஸ்தாமிதி சேத் ஸ்வாம்யம் துல்யம் ஜக³தீ³ஶ தே³ஹிநோ ப⁴வதா ।
த³ண்டோ³ऽஸ்ய ஶாஸ்த்ரஸித்³த: ⁴ ஸ ச ந க⁴டேதாஸ்ய தா⁴ரயிதுரபா⁴வாத் ॥ 15॥
கர்மாநுகு³ணோ த³ண்ட:³ க்ல்ரு’ப்தோ தே³ஹிநி பதத்யஸாவிதி சேத் ।
தத்கல்பகேந பா⁴வ்யம் த³ண்ட்³ய: பரதந்த்ர இதி து ஜநஸித்³த⁴ம் ॥ 16॥
ராஜ்ஞ: புருஷ இவாஸ்தி ஸ்வாதந்த்ர்யம் தது³தி³தாந்யதா²கரணே ।
உக்தகரணே த³ண்டோ³ தே³ஹிந இதி கிம் ஜக³த்பதே ந்யாய்யம் ॥ 17॥
ந்யாய: கில ஸர்வஸம: ஶூத்³ராஸங்கி³ந்யஜாமிலே த³ண்ட³ம் ।
அநிபாத்ய சோத்³த்⁴ரு’த: கத²மீஶ தவேச்சா²த்ர காரணம் நூநம் ॥ 18॥
நாராயணேதி தேநோத்³கீ³தம் தந்நாம மரணஸமய இதி ।
சேத் ஸ்வாமிம்ஸ்தத் ப்ரதி²தம் தேநாஹூத:ஸுதோऽதிவாத்ஸல்யாத் ॥ 19॥
அத² சேத்³ யதா²கத²ஞ்சித் தவ ஶுப⁴நாமாக்ஷரக்ரமோச்சார: ।
ஆமரணரசிதது³ரிதத்⁴வம்ஸாய ந்ரு’ணாமலம் ச மோக்ஷாய ॥ 20॥
க³ஜரக்ஷக நரகாந்தக ஸுரவர நாராயணேதி கீர்தநத: ।
முக்திஶ்சேதீ³ஶ குதோ ப்³ரஹ்மவிசார:குதஸ்தப:கர்ம ॥ 21॥
ப்ராக்³ஜந்மநி ஸஜ்ஜ்ஞாநீ லவது³ரிதவஶாத்³ த்³விஜஸ்ததா²வ்ரு’த்த: ।
போ⁴கா³த்³ து³ரிதவிபாகே நாமோச்சாராத் ஸ தாரித:ஸஹஸா ॥ 22॥
ஜீர்ணோऽநுப⁴வாத்³ ரோகோ³ நஶ்யதி ஸக்ரு’த³பி யதௌ²ஷத⁴க்³ரஹணாத் ।
ஆயுஷ்மாந் ப⁴வதி ஸுகீ² நாம்நா து³ரிதக்ஷயே ததா² ஜ்ஞாநீ ॥ 23॥
யத³ஜாமிலேந நாராயணேதி சாந்த்யே கத²ஞ்சிதா³கலிதம் ।
தேந ஸ து³ர்வ்ரு’த்தோऽபி ஜ்ஞாநீ விப்ர: புரேதி வா ஜ்ஞேயம் ॥ 24॥
ஆஸ்தாம் ஸ ப்ராக்³ ஜ்ஞாநீ நாமோச்சாராத் கத²ம் ச ஸமயேऽந்த்யே ।
முக்தோ நாமக்³ரஹணாதே³வேத்யத்ராஸ்தி ஸம்ஶயோ ப³லவாந் ॥ 25॥

ப⁴க³வத்³விசாரலலிதார்யா:

காஶ்யாம் ஸுதநிகடே வா முக்திர்மரணாதி³தி ஸ்ம்ரு’தி: ப்ரதி²தா ।
ஸுதஸாமீப்யே ஸித்³தே⁴ऽப்யஜாமிலே த்வத்ஸ்ம்ரு’தி:குத:ஸாத்⁴யா ॥ 26॥
அஸத்³ரு’ஶமார்யோத்பந்ந: புத்ரோ ந ம்ரு’திர்ந கேவலம் முக்தி: ।
கிந்த்விஹ நஷ்டே து³ரிதே ஜ்ஞாநாந்மோக்ஷ இதி கிமஸி நிர்தோ³ஷ:॥ 27॥
ப⁴க்த்யா த்வஜ்ஜ்ஞாநாப்தி:ஸா கில தா³ஸ்யார்சநாதி³ரூபா ஹி ।
த்வமகோ³சரஶ்ச மநஸ:ஸம்ஶயமேதம் நிவார்ய மாம் பாஹி ॥ 28॥
ப்³ரஹ்மாண்டா³த்³ ப³ஹிரஸ்யண்வந்தஸ்த்வமிதி ஶ்ருதிஸ்தத³நுமேயம் ।
உபக³ந்தும் வா த்³ரஷ்டும் ஜ்ஞாதும் ஶக்யம் கத²ம் ந்வபரிமேயம் ॥ 29॥
லோகா விஶந்தி ப⁴வதி ப்ரலயே ஶ்ருதிராஹ சேத்த²மவிகலயே ।
தத் கத²மபி நித்யம் த்வாமபரிச்சி²ந்நம் தி³வி ச பு⁴வி கலயே ॥ 30॥
நாண்வந்தர்வ்ரஜதி மஹத்³ த்³ரு’ஷ்டம் ந ச ந ஶ்ருதம் ஶ்ருதிர்வத³தி ।
தம் க²லு கு³ரூபதே³ஶம் லகு⁴ சேதோ ந ஸஹதே ஹிம் தூ⁴ர்வத³தி ॥ 31॥
த்³யுதிரஸ்த்யந்தர்ப³ஹிரபி ப்ரு’தௌ² ப்ரு’து²தரே லகௌ⁴ ச ஹீரமணௌ ।
மஹதி ச மஹத்தரே த்வம் தத்³வச்ச்²ருதிவேத்³ய நநு கிமணௌ ॥ 32॥
நஹ்யவிகாராபா⁴ஸம் யோகா³த்³வா ஜக³தி தநு மஹத்³ ப⁴வதி ।
க⁴டதே சைகத்வம் கத²மவிகாரே ஸங்க³வர்ஜிதே ப⁴வதி ॥ 33॥
ப்ராக்³ யோ ஹி க⁴டாகாஶ:ஸ மஹாகாஶஸ்து ப⁴வதி க⁴டவிலயே ।
மஹதா³காஶ:ஸ க³தே ஸங்க³விகாரௌ ந க²ஸ்ய க²லு நிலயே ॥ 34॥
ஸம்ஜ்ஞா ததா²ந்தராத்மா பரமாத்மேதி த்வயீஶ ஸாமநுதே ।
இதி கிம் த்வத³சிந்த்யாத்³பு⁴தஶக்திம் ஜ்ஞாதும் ஶ்ருதிர்ஹி ஸா மநுதே ॥ 35॥
ஸ்வச்ச²ந்த³சாரிம்ணீ வாக்³ யோஷேவ ஹ்யவிநயேந ஸாமாந்யா ।
யோஜ்யா கத²ம் தத்ர நுதௌ சித்³த⁴நயுக்தா ததை²நஸ மாந்யா ॥ 36॥
காமாத்³யரிக³ணவஞ்சிதஹ்ரு’த்³வஶக³ம் விஷயலோலமநவரதம் ।
விநிவேஶயாமி கத²மஹமக்ஷக³ணம் த்வயி ச விபு³த⁴ஜநவர தம் ॥ 37॥
ஶ்ரீப்³ரஹ்மாமரபரிவ்ரு’ட⁴முக²ஸுரமுக்த்யேகஹேதுபத³கமலம் ।
க்ரு’பயா ந த³ர்ஶயஸி யதி³ ஶரணம் யாமி த்ரயீட்³ய வத³ கமலம் ॥ 38॥
த்ரு’ஷிதம் மரீசிகாயாம் ம்ரு’க³யூத²ஸலிலஶங்கி மருக³மிதம் ।
தத்³வத்³விஷயேऽத்ராந்த: ப்ராப்யஸ்யாம் விமலஶங்கிமருக³மிதம் ॥ 39॥

ப⁴க³வத்³விசாரலலிதார்யா:

நஶ்வரவிஷயாபணிகஶ்சித்³த⁴நஹ்ரு’த்³யஸ்ய ப³த ஸகா²-நு ப⁴வ: ।
ப⁴வஶமந த்வத³வாப்திம் விநேஶ தஸ்ய து கத²ம் ஸுகா²நுப⁴வ:॥ 40॥
ப⁴வரோகி³ணாவிசாராத்³ விஷயாபத்²யம் ஹி ஸேவிதம் விபதி³ ।
தந்மாம் ஸதோ³ஷமவ ப⁴வருக்³வைத்³யாகலய சித³ஞ்ஜநம் ஸபதி³॥ 41॥
த்வய்யஸ்த்யகி²லவிஶேஷஸ்தல்பீப⁴வதி நு ந சேத் கத²ம் ஶேஷ: ।
ஸ்தி²திலயஸ்ரு’ஷ்டிக்ரு’தே³ஷஸ்தௌதிம் த்வாமிதிஹிஸுரக³ணோऽஶேஷ:॥ 42॥
த³த்தஸ்த்வயாவகாஶ:குக்ஷௌ ஜக³தாம் ந தேऽஸ்தி நீகாஶ: ।
த்வத்தோ ஜக³த்ப்ரகாஶஸ்த்வந்நாபே⁴ரஜநி யத³யமாகாஶ:॥ 43॥
நகுலே ஸோऽஸ்யுரகே³ யஸ்ததோ ஹி ஸமபூ⁴ஸ்த்வமஸுரஸுரகே³ய: ।
த்வாம் ப⁴க்தவஶம் கலயே ந தி³ஶஸி தத்³த்⁴ரு’தி³ யத: பத³ம் கலயே ॥ 44॥
விலஸதி தே தா³ஸமதா ஹ்யாப்³ரஹ்மஸ்தம்ப³மபி ஸதா³ஸமதா ।
அக⁴நுத் த்வத்பத³கமலம் ப⁴ஜதி ஶ்ரீஸ்தத்ஸதை³வ பத³கமலம் ॥ 45॥
அண்வந்தர்ப்³ரஹ்மாண்டா³த்³ ப³ஹிரபி விலஸதி யதஸ்து தவ ஸத்த்வம் ।
பூ⁴தாது⁴நிகப⁴விஷ்யத்காலநியந்தேதி சோச்யஸே ஸ த்வம் ॥ 46॥
த்⁴யாயந்தி யே தவ பத³ம் ப⁴ஜந்தி தே வாஞ்சி²தம் ததே³வ பத³ம் ।
ஜ்ஞாநமயம் தே ஸகலம் வபுரித்யுக்தம் ரமாநிவாஸகலம் ॥ 47॥
த்வாம் க்ரு’ஷ்டகேஶமவநௌ ப⁴ஜமாநாஶ்சாப்நுவந்நவத³கேஶம் ।
ஆநந்த³மயம் தவ வபுரிதி வோத்³கீ³தம் ததா³ ப்ரபத³கேஶம் ॥ 48॥
த்வம் நிகி²லதோ³ஷரஹிதோ வ்யாப்தஶ்ச ஸகலஜக³தீ³ஶ: ।
காலத்ரயநிரபாய:ஸர்வஜ்ஞோ விஜயஸே ஸதா³த்மரதி:॥ 49॥
கோ³விந்தா³சார்யேண ஶ்ரீகௌலகி³வாஸுதே³வகு³ருக்ரு’பயா ।
ப்ரீத்யர்த²மேவ ஹி ஹரேர்க்³ரதி²தா ப⁴க³வத்³விசாரலலிதார்யா:॥ 50॥
ரசிதா வஸதா ஸ்வார்யா: சேரகேரலதே³ஶயோ: ।
ப⁴க³வத்³விசாரலலிதா: கலிமாநே ஶுபே⁴த⁴வே (4945)॥ 51॥
இதி கோ³விந்தா³சார்யவிரசிதா:ஶ்ரீப⁴க³வத்³விசாரலலிதார்யா:ஸமாப்தா: ।
ஸ்தோத்ரஸமுச்சய: 2 (66)

Govindacarya, the author of the

ப⁴க³வத்³விசாரலலிதார்யா:

Bhagavadvicaralalitaryah (66) was the son of

Rangacharya and Sarasvati and belonged to the

uTake family. He mentions his Guru’s name as

(kauLagi) Vasudevacharya. He also pays homage

to one (Kaulagi) Raghunathacarya. Obviously the

author was a follower of Madhvacharya whose name

he mentions in verse 5. It was written in the

Kali year 4945 (A.D. 1844) when the author was

residing in the Cera-Kerala region.

